CAESAREAE LEOPOLDINO - CAROLINAE ACADEMIAE
NATVRAE CVRIOSORVM

PRAESES

VIRO PERILLVSTRI, CELEBERRIMO, EXPERIENTISSIMO,

ROBERTO pe VISIANI,

MEDICINAE DOCTORI BOTANICES IN VNIVERSITATE LITTERARVM PATAVINA PROFESSORI, HORTI MEDICI DIRECTORI i, us.

s. P. .D.

-

Quml statim a primordiis suis symbolum sibi elegit Academia nostra: NVNQVAM OTIOSVS, hoc ipsum ut
cuncti, in eandem recepti vel recipiendi, sedulo observarint et perpetuo observent, vehementer exoptat; atque
illud quoque de iis, quos noviter ad collegium suum invitat, aut qui generoso instinctu ad societatem feruntur,
aut qui a collegis commendati sunt, subsumit. Sunt enim inexhaustae rerum naturae, et medicae scientiae, et
artis divitiae, ut cuilibet prostet aliquid, in quo industria se exerceat. Atque quum unius hominis, aut pauco-
rum, non sit, in tantum tamque amplissimum campum excurrere et cuncta in eo perscrutari, et sint mille rerum
species, et rerum discolor usus: utique complurium bonarum mentium inclinatione, labore strenuo et consociatione
opus est. Quapropter non poterit non exoptatus gratusque evenire nobis accessus Tuus, Vir excellentissime et
experientissime, quo magis eruditio Tua, et in perscrutandis Naturae operibus admirandis studium, non nobis
solum, sed toti orbi litterario cognita perspectaque iam existunt. Esto igitur, ex merito, nunc quoque noster!
Esto Academiae Caesareae Naturae Curivsorum decus et augmentum, macte virtute Tua et industria, et accipe, in
signum nostri ordinis, cui Te nunc adscribo, ex antiqua nostra consuetudine cognomen BOCCONE, quo
collegam amicissimum Te hodie primum salutamus. Salve in consortio nostro! Salve, inquam, et effice, ut in
posterum Tua, nunquam otiosa, suavi doctaque sodalitate laeti frui diu queamus. Vale.

Dabam in Vniversitate litterarum Vratislaviensi d. XV. Octobris a. MDCCCXLIY.

